
Lionsklúbburinn Hængur var stofnaður 6. mars 1973 af 23 ungum 
mönnum á Akureyri. Árinu seinna er stofnað Íþróttafélag fatlaðra á 

Akureyri, Í. F. A., sem síðar fékk svo nafnið Akur. Engin tengsl voru á 
milli þessara félaga þá, en það átti svo sannarlega eftir að breytast.

Þeir ungu menn sem komu til liðs við Hæng á þessum tíma og 
reyndar allar götur síðan hafa margir hverjir í þó nokkrum mæli verið 
tengdir íþróttahreyfingunni á einhvern hátt, þetta varð að sjálfsögðu 
til þess að umræða um íþróttir meðal klúbbfélaga var þó nokkur og 
fljótlega var farið að gefa þessu litla íþróttafélagi fatlaðra gaum. 

Í október 1978 gekk í Hæng ásamt fleirum, Snæbjörn nokkur 
Þórðarson, hann var vel þekktur innan íþróttageirans sem afburðar 
íþróttamaður, en þar sem hann hafði slasast illa og misst við það fót 
keppti hann fyrir Í. F. A. Snæbjörn átti síðan eftir að verða formaður Í. 
F. A. Með komu Snæbjarnar í klúbbinn leiddi það af sjálfu sér að aukinn 
áhugi og stuðningur Hængs við íþróttir fatlaðra var kominn til að vera. 
Oftar en ekki var rætt um þann möguleika að koma upp móti fyrir 
hreyfi hamlað íþróttafólk en af framkvæmdum ekki orðið.

Það var síðan haustið 1982 að Snæbjörn, sem þá var orðinn formaður 
Í. F. A., sagði á klúbbfundi að fyrirspurn hefði komið frá Íþróttasambandi 
fatlaðra hvort íþróttafélag fatlaðra á Akureyri gæti staðið fyrir opnu 
íþróttamóti síðla vetrar. Þar sem íþróttamót fyrir fatlaða krefjast að öllu 
jöfnu margra starfsmanna, datt honum í hug að leita eftir því við Hæng, 

hvort félögin gætu ekki sameinast um að halda slíkt mót. Hugmyndin 
var í beinu framhaldi af þeirri umræðu sem uppi hafði verið innan 
klúbbsins og var þetta því samþykkt snarlega. 

Hængsfélagar tóku því til við að kynna sér íþróttir fatlaðra fyrir 
alvöru, bæði til að geta staðið fyrir móti og ekki síður til að geta dæmt 
í þeim greinum sem keppt yrði í, en þær voru valdar; boccía, bogfimi, 
borðtennis og lyftingar. Fljótlega eftir að undirbúningur fór af stað varð 
ljóst að keppendur yrðu á milli 40 og 50 og því dygði ekkert minna en 
hin nýja og glæsilega íþróttahöll Akureyringa. 

Stjórn Í. F. A. lagði til nafn á barnið; Hængsmótið skyldi það heita 
vegna hins mikla velvilja og áhuga félaga í Lionsklúbbnum Hæng. 
Markmið mótsins voru og einnig kunngerð og voru þau “að Hængsmót 
sé hugsað sem mót þar sem allir fengju að taka þátt og það, að vera með, 
væri stærsti og sætasti sigurinn.” Þetta hefur svo sannarlega gengið eftir. 

Þriðja mótið féll saman við Íslandsmót fatlaðra, sem Hængur og 
Í.F.A. tóku að sér að sjá um og var haldið dagana 20. og 21. apríl 1985. 
Á þessu móti var keppt í 10 íþróttagreinum og í mörgum þeirra í fleiri 
en einni t.d. í hlaupum voru 100 m; 200 m; 400 m; og 800 metrar og 
einnig voru margir flokkar í hverri grein. Eftir þetta mót, sem var miklu 
stærra og umfangsmeira en Hængsfélaga nokkurn tímann grunaði, var 
ekki aftur snúið af þessari braut, hér eftir var ekkert sem þeir treystu 
sér ekki í á þessum vettvangi. 

Úrdráttur úr sögu Hængsmótanna  
– Lionsklúbburinn Hængur

Tíunda Hængsmótið var haldið dagana 1. og 2. maí 1992 og skráðir 
keppendur voru nú orðnir 118. Mótið fékk nú sitt eigið merki, teiknað 
af Gunnlaugi Björnssyni, og sýnir hann Hæng litla Hængsson brasa 
við allar fjórar mótsgreinarnar. Klúbburinn gaf til mótsins í tilefni 
afmælisins, 10 farandbikara þannig að keppt var um bikar í hverri grein, 
en auk þess gaf Íslenskur skinnaiðnaður veglegan stigabikar til mótsins. 

Ellefta mótið var haldið 30. apríl og 1. maí 1993. Keppendur komu nú 
frá 13 félögum, sem er algjört met og voru skráðir til keppni 190 sem 
einnig er þátttökumet á Hængsmóti. Þá bar svo við að Hængur litli 
Hængsson steig ljóslifandi fram á gólf Íþróttahallarinnar við 
mótssetninguna og heilsaði upp á keppendur og gesti við mikinn fögnuð. 
Hinn góðkunni leikari Aðalsteinn Bergdal sá um túlkun á Hæng litla. 

Tuttugasta Hængsmótið sem var afmælismót í öllum hefðbundnum 
Hængsmótsgreinum var auk þess Íslandsmót í sveitakeppni í Boccía. 
Mótið er haldið dagana 3. og 4. maí 2002 í Íþróttahöllinni að vanda. 
Skráðir keppendur höfðu aldrei verið fleiri í sögu Hængsmótsins eða 
310 keppendur frá 18 félögum. Lokahóf Hængsmótsins var síðan á 
laugardagskvöldið, glæsilegra en nokkru sinni og veislugestir vel á 
fimmta hundraðið, og þurfti á öllum sal hallarinnar að halda undir 
samkvæmið. 

Margir góðir gestir mættu á hófið t.d. verðandi fjölumdæmisstjóri 
Lions Pálmi Hannesson, bæjarstjórinn á Akureyri Kristján Þór Júlíusson 
og formaður Í.F. Sveinn Áki Lúðvíksson en hápunktur kvöldsins var 
þó þegar heiðursgestur og jafnframt leynigestur kvöldsins gekk í salinn, 
sjálfur forseti Íslands, Herra Ólafur Ragnar Grímsson ásamt heitkonu 
sinn Dorrit Moussaieff.

Þeim fer fækkandi sem taka þátt í Hængsmótunum og nú í vor voru 
keppendur aðeins 136 frá 10 félögum. Ferðakostnaður ræður þar mestu. 
Það mætti beina því til Lionsfélaga á Ísafirði, Vestmannaeyjum og á 
fleiri stöðum að bjóða fram aðstoð til fatlaðs fólks í sínum samfélögum 
þannig að þau geti sótt Hængsmótin.

Á Hængsmótinu 2024 afhentu Hængsfélagar, skammtímavistun 
fatlaðra barna á Akureyri sérútbúna rafmagnsbifreið. 

Þessi bifreið leysir af hólmi bíl sem afhent hafði verið árið 2006 sem 
árangur af rauðufjaðrar söfnum og var því kominn tími á endurnýjun.

Þetta framlag er það stærsta sem Hængsfélagar hafa staðið að.

Árni V. Friðriksson formaður Hængs 2025 - 2026

Reikningsnúmer vegna framlaga til Alþjóðahjálparsjóðsins:

0516 -26-7722, kt. 640572-0869 

Kæru lionsfélagar
Ég þakka kærlega fyrir það traust sem 

þið sýnið mér með því að kjósa mig í embætti 
umdæmisstjóra í umdæmi 109 A fyrir næsta 
starfsár. 

Það er mér afar kært að það skuli hafa verið 
að Laugarvatni sem ég var kosinn í þetta 
embætti. Þar ólst ég upp og kynntist Lions
hreyfingunni strax ungur að árum, en Lions
klúbbur Laugardals var stofnaður 1972 og faðir 
minn, Hilmar Einarsson, einn stofnfélaga hans. 
Ég þakka félögum í Lionsklúbbunum Dynk, 

Geysi, Laugardals, Skjaldbreið og öðrum 
lionsfélögum sem undirbjuggu og störfuðu á 
þinginu kærlega fyrir alla þá vinnu sem þau 
lögðu á sig til að gera þingið að Laugarvatni 
að veruleika en það var afar skemmtilegt og 
vel heppnað.

Síðustu 2 ár hef ég starfað sem 2. og síðan 
1. varaumdæmisstjóri. Þessi ár eru búin að vera 
afar skemmtileg, ýmsar áskoranir eins og ég 
átti von á, en það sem hefur hjálpað mér mikið 
á þessari vegferð eru þið öll. Því í okkur saman 
býr gríðarlega mikil reynsla úr öllum áttum og 
gott að geta leitað í reynslubanka ykkar þegar 
á þarf að halda.

Tengt því vil ég segja að eitt það skemmti
legasta sem fellur undir umdæmisstjórastarfið 
er að fá að heimsækja klúbba, hitta fólkið sem 
í þeim starfar, kynnast nýju fólki og sjá það 
góða og fjölbreytta starf sem er í gangi út um 
allt umdæmið. Ég er afar þakklátur fyrir þær 
góðu móttökur sem ég hef fengið alstaðar og 
hlakka mikið til að fá að halda þessum 
heimsóknum áfram á komandi starfsári.

Sem sjálfboðaliðasamtök stöndum við þó 
frammi fyrir töluverðri áskorun, en afar erfitt 
hefur reynst víða að ná inn nýju fólki á meðan 
við eru af ýmsum ástæðum að missa út fólk. 
Það er okkar allra að snúa vörn í sókn, gera 
fundina og starfið hjá okkur skemmtilegra og 
meira aðlaðandi fyrir fólk á öllum aldri. Þannig 
náum við mögulega betur að halda í þá félaga 
sem þegar hafa gengið til liðs við Lions. Við 

þurfum líka að vera dugleg að bjóða fólki á 
fundi og í starfið hjá okkur.

Hluti af markmiðum mínu fyrir næsta 
starfsár er að við náum að stofna nýjan 
Lionsklúbb í Rangárvallasýslu, en þar hefur 
enginn klúbbur verið starfandi síðustu tvö 
starfsár. Til að það verði að veruleika mun þurfa 
sameiginlegt átak okkar allra því í okkar stóra 
hóp eru örugglega einhverjir sem geta komið 
á tengingu við íbúa í Rangárvallasýslu sem 
tilbúnir eru að koma að stofnun nýs klúbbs 
þar. Ef þið getið aðstoðað við að koma á 
tengslum þá væri það afar vel þegið.

Gleðifréttirnar eru að nú er búið að stofna 
nýjan kvennaklúbb í Sandgerði, Eldey, óska ég 
þeim til hamingju og býð þær hjartanlega 
velkomnar í hreyfinguna.

Ég þakka fráfarandi umdæmisstjóra Thelmu 
Rós Kristinsdóttir og öðrum þeim sem starfað 
hafa fyrir umdæmið þetta starfsár fyrir vel 
unnin störf. Einnig vil ég þakka öllum þeim 
sem tekið hafa að sér störf fyrir umdæmið 
næsta starfsár. Við sem saman störfum í 
umdæmisstjórn á næsta starfsári munum reyna 
eftir besta megni að vera ykkur öllum innan 
handar og aðstoða eftir bestu getu sé þess 
óskað.

Við munum halda áfram ásamt ykkur að 
gera lionsstarfið skemmtilegra og förum 
bjartsýn inn í næsta starfsár. 

Takk fyrir mig og áfram Lions.

Verðandi umdæmisstjóri 109 A

Einar Hilmarsson,  

Lkl. Laugardal

DGE 109A

Starfi vetrarins hjá Lionsklúbbnum Eir lauk með gróðursetningarferð 
26. maí í lundinn okkar sem er staðsettur í Lækjarbotnum. Við settum 

niður skilti með heitinu Eirarlundur og er það bæði merkt með lógói 
Lionsklúbbsins Eirar sem og Lions merkinu.

Lundinn fengum við á sínum tíma hjá Skógræktarfélagi Kópavogs. 
Kristinn H. Þorsteinsson framkvæmdastjóri Skógræktarfélagsins hefur 
aðstoðað okkur í gegnum árin við að skipuleggja hvar vænlegast er að 
gróðursetja hinar ýmsu plöntur. Auk þess sem hann hefur útvegað 
okkur plöntur og núna síðast nestisbekk sem hann var búinn að setja 
í Eirarlundinn.

Mættar voru hressar félagskonur með börn og maka og frábærum 
Víðarrsfélaga sem hefur aðstoðað okkur síðastliðin ár.

Mjög vel gekk að gróðursetja þrátt fyrir kalsa veður og yndislegt var 
að setjast og borða nestið okkar í lok dagsins. Nú vonum við að 
plönturnar dafni vel og að nýja skiltið verði til að vekja athygli á 
fjölbreyttu starfi Lions hreyfingarinnar.

Bestu kveðjur frá Lionsklúbbnum Eir

Helga Lára formaður,
Herdís verðandi formaður
Ólafía Jóna (Lóa) verðandi ritari.

Lionsklúbburinn Eir

Starfið í Lionsklúbbnum Engey hefur verið býsna hefðbundið á árinu. 
Ýmis samtök voru styrkt s.s. Hjálparstarf kirkjunnar, Ljósið og 

Alþjóðahjálparsjóðurinn. Þorrablót var haldið og farið í árlega heimsókn 
í Skógarbæ. Félagsfundir voru níu og góðir gestir komu á nokkra þeirra. 
Eins og áður voru prjónafundir þá mánudaga sem ekki voru félagsfundir. 
Á prjónafundunum voru m.a. prjónuð dömubindi handa stúlkum í Afríku, 
lopapeysur og margs konar barnafatnaður. Ýmislegt fleira var sér til 

gamans gert. Jólafundur var haldinn að venju í heimahúsi og verslun 
Blue Lagoon í Kringlunni heimsótt fyrir tilstilli eins barnabarns félaga. 
Formlegu starfi klúbbsins lauk með hátíðarkvöldverði á heimili Alberts 
Eiríkssonar og Bergþórs Pálssonar. Kvöldið var einkar ánægjulegt í alla 
staði, fyrirtaks veitingar og skemmtun.

Lionsklúbburinn Engey

Barnabörnin hjálpa til á þorrablóti með bros á vör.

Veisluborð í Skógarbæ.

Sýnishorn af lopapeysum sem félagar 
hafa prjónað.

Heimsókn í verslun Blue Lagoon í Kringlunni.

Dömubindi prjónuð fyrir stúlkur í Afríku.

Varaumdæmisstjóri og svæðisstjóri afhenda félögum 
viðurkenningar fyrir mislanga veru í klúbbnum.

Vilborg Oddsdóttir, félagsráðgjafi hjá Hjálparstarfi kirkjunnar, tekur á 
móti prjónafatnaði og peningaupphæð.

Erna Magnúsdóttir, framkvæmdastýra Ljóssins, veitir gjafabréfi 
viðtöku.

Stærsta verkefni ársins voru árlegir stór
tónleikar í Grafarvogskirkju. Fjöldi gesta vel 

á fimmta hundrað og meðal flytjenda voru 
Baggalútur, Guðrún Árný, Dísella Lárusdóttir, 
Gissur Páll, MC Gauti, Greta Salóme og Kristján 
Kristjánsson, KK. Önnur reglubundin verkefni 
voru blóðsykursmælingar í samstarfi við Lions
klúbbinn Fold (mældir vel á sjöundahundrað 
einstaklingar) og matargjafir á jólaföstu. 

Á félagsfundum voru fjölmörg fróðleg 
erindi. Axel Birgisson sérfræðingur hjá Lands
virkjun fjallaði um uppbyggingu vindorkuvers 
við Vaðöldu. 

Þóroddur Þóroddsson jarðfræðingur flutti 
erindi þar sem stiklað var á stóru í jarðfræði 
Íslands. 

Gunnar Stefánsson, Prófessor emeritus við 
HÍ, sagði frá góðgerðarverkefninu Broskallar 
(Education in a Suitcase), sem hefur það 
markmið að hjálpa ungu fólki á fátækum 
svæðum í Afríku að komast til náms og 
undirbúa sig fyrir háskóla. Fjörgyn veitir í ár 
325.000,- kr styrk í þetta verkefni. Þetta er 
þriðja árið í röð sem Fjörgyn styrkir Bros
kallaverkefnið.

 

Starfsemin í Kenía fer fram í gegnum 
verkefnið „Menntun í ferðatösku“ en það 
inniheldur spjaldtölvur fyrir nemendur og þjón 
(server) sem geymir námsefni tutor-web. Það 
er ekki síst hugsað fyrir framhalds- og háskóla 
þar sem netaðgangur er takmarkaður og 
rafmagn óstöðugt. „Styrktarfélagið gaf 
upphaflega spjaldtölvur í skóla og veitti þannig 
nemendum aðgang að kennsluefni í kennslu
kerfinu tutor-web, en þar er m.a. að finna 
æfingar í námsefni til stúdentsprófs í Kenía.

Gunnar Ólafsson flutti erindi um sjóskaða 
breskra togara við Ísland.

Jón Einar Jónsson forstöðumaður Háskóla
setursins í Stykkishólmi flutti fróðlegt erindi 
um haförninn.

 Farnar voru nokkrar vettvangsferðir m.a. 
heimsókn í nýtt húsnæði hjálparsveitar skáta 
Kópavogi þar sem við fengum fræðslu um 
starfsemi og sögu sveitarinnar. 

Einnig fórum við í Ástjarnarkirkju í 
Hafnarfirði. Skoðuðum m.a. altari, predikunar
stól og fl. sem meistari Tómas Bergþór félagi 
okkar smíðaði. Tómas fékk nýlega viður
kenningu frá Félagi iðnaðarmanna sem 
iðnaðarmaður ársins.

Í hverjum mánuði eru léttfundir t.d. farið á 
Bogfimisetrið, snæddur lundi í boði eins 
klúbbfélaga, spilað páskabingó, farið í keilu, 
spilað pool o.fl.

Við heiðruðum fyrrum félaga okkar Friðrik 
Má Bergsveinsson með gullmerki Kjarans
orðunnar. Hann vann mikið að málefnum 
BUGL. Margvíslegur stuðningur við BUGL 
m.a. í formi húsgagna í legudeild, lagfæring á 
billjardborði, rafrænt pílukastspjald o.fl. 

Viðburðarríkt starfsár Fjörgynjar

J.P. Singh alþjóðaforseti með félögum í Fjörgyn og Fold. Guðmundur Helgi mælir blóðsykur hjá 
Sangeeta Jatia.

MC Gauti og Þór Steinarsson formaður 
tónleikanefndar Fjörgynar kátir að loknum 
tónleikum.

 Úr ferð í sóknarheimili Ástjarnarkirkju. Tómas 
Bergþór með viðurkenningu frá Félagi iðnaðarmanna 
sem iðnaðarmaður ársins 2025.

 Séð yfir bingósalinn. Pizzur að loknu bingói. Úr heimsókn í HSSK. Andrés Freyr vararitari 
Fjörgynjar.

Frá afhendingu gjafa til Vigfúsarstofu. Séra Arna Ýr 
Sigurðardóttir sóknarprestur og Jakob Gunnarsson 
formaður Fjörgynjar.

Nýlega fjölmenntu félagarnir í Lionsklúbbnum Eik í Ísafold 
hjúkrunarheimilið.

 Í fundi Lk. Eikar í marsmánuði samþykkti klúbburinn að kaupa 
glæsilegan nuddstól sem ætlaður er fyrir heimilisfólkið á 2. hæðinni á 
Ísafold.

Stóll sem er búinn er fullkominni nuddtækni og getur stuðlað að 
bættri líðan heimilisfólksins. En klúbburinn færði heimilinu annan 
svona stól á síðasta ári og er sá stóll á 3. hæðinni. Jafnframt var samþykkt 
að kaupa spjaldtölvur og búnað þeim tengdum til notkunar fyrir 
heimilisfólkið á Ísafold. Eitt af markmiðum með tölvunotkuninni er að 

draga úr félagslegri einangrun. Núna var svo komið að því að afhenda 
gjafirnar formlega til heimilisins. Hjördís Sigurðardóttir varaformaður 
og Laufey Jóhannsdóttir formaður verkefnanefndar afhentu gjafirnar. 
Það voru Sara Pálmadóttir forstöðumaður Hrafnistu Ísafoldar og 
Rannveig Albína Norðdahl

Hjúkrunardeildarstjóri Hrafnistu Ísafold sem veitt gjöfunum viðtöku. 
Það voru kátir og hressir félagar sem fengu svo tækifæri til þess að 
skoða heimilið og skoða eitt af nýju herbergjunum sem verið er að 
standsetja á hjúkrunarheimilinu Ísafold í Garðabæ.

Lionsklúbburinn Eik

 Félagar í Fjörgyn við BYD rafmagnsbifreið sem klúbburinn færði BUGL.

Meðal annarra verkefni var t.d. stuðningur 
við Fríðuhús í Grafarvogi sem er dagvistun á 
vegum Alzheimersamtakanna, færðum Fríðu
húsi þvottavél, útistóla og borð. Ljósið fær styrk 
til tækjakaupa að upphæð 500.000,.

Í Grafarvogskirkju hefur verið sett upp 
Vigfúsarstofa til minningar um séra Vigfús Þór 
Árnason sem var fyrsti sóknarprestur Grafar
vogssóknar, en Vigfús var jafnframt stofnfélagi 
í Lionsklúbbnum Fjörgyn. Af því tilefni færði 

stjórn Fjörgynjar Vigfúsarstofu bókagjöf og 
peningagjöf í ungmennastarf kirkjunnar.



20 LION

22. apríl átti Lionsklúbbur Akranes 70 ára afmæli og var af því tilefni 
ákveðið að fara ferð til Krakow í Póllandi.mVið vorum 20 félagar og 

makar er lögðu af stað frá Akranesi kl.15.30 áleiðis til Keflavíkurflugvallar. 
Lagt var af stað með flugi frá Keflavík klukkan 19.00 22. apríl og lent í 
Katowice Póllandi kl,01.00 aðfaranótt 23. apríl. Þaðan var keyrt í rútu til 
Krakow og var komið á hótel kl.03.00 um nóttina og voru allir fegnir að 
geta farið að sofa eftir langt ferðalag. Hótelið er staðsett í miðborg Krakow 
og var aðbúnaður mjög góður.

Daginn eftir fengum við leiðsögn um Wawel kastala í Krakow sem 
skipar mikinn sess í sögu Póllands hefur hýst kónga og aðra leiðtoga 
Póllands í gegnum aldirnar, en Krakow var eitt sinn höfuðborg Póllands.

Föstudaginn 24 apríl var á dagskrá að heimsækja Auswitch Birkenau 
útrýmingarbúðirnar og var það áhrifamikil heimsókn er lét engan 
ósnortin.

Á laugardaginn var farið með leiðsögn heimsókn í Postulínsverksmiðju 
Schindlers og rölt um gettóið í Krakow þar sem Gyðingarnir voru lokaðar 
inni og enduðu síðan flestir í útrýmingarbúðum. Postulínsverksmiðjan 

hýsir núna safn um hernám Þjóðverja frá 1939-1944 og er það áhrifamikið 
að sjá hvernig var umhorfs í Krakow á þessum árum.

Einnig var áhrifavert að rölta um göturnar er gettóið var staðsett og 
er enn hægt sjá merki þess.

Á laugardagskvöldinu snæddum við hátíðarkvöld í tilefni afmælis 
klúbbsins.

Lagt var af stað frá hótelinu heim á leið klukkan10 um morguninn 
og sama leið til baka rúta til Katowice og flogið þaðan kl. 14.00 . Lent 
í Keflavík kl. 17.00 að íslenskum tíma en 2 tíma munur er á milli Íslands 
og Póllands.

Við nutum frábærrar leiðsagnar Í Póllandi en sami aðili sá um að 
koma okkur frá flugvellinum og þangað aftur og alla leiðsögn í Póllandi. 
Allir voru ánægðir með þessa ferð og fannst tilkomu mikið að heimsækja 
Pólland og eru spennt fyrir að fara aðra ferð eins fljótt og hægt er.

Guðjón Viðar Guðjónsson formaður Lionsklúbbs Akranes.

Lionsklúbbur Akraness

Lionsklúbburinn Kaldá hélt upp á 40 ára afmæli 20. febrúar s.l. með 
veglegri afmælishátíð sem jafnframt var fjáröflun. Hátíðin var vel 

sótt og skemmtileg enda frábær veislustjóri, góður matur og í lokin var 
sungið og dansað með topp trúbador.

Auk þess var happdrætti og listmunauppboð. Hátíðin þótti takast 
með afbrigðum vel og ágóðinn 1 milljón króna fór í styrk til Ljóssins. 

Lionskonur þakka þeim fjölmörgu sem styrktu klúbbinn í þessu 
verkefni.

Við tókum þátt í Umhverfisvaktinni hér í Hafnarfirði og ,,Plokkuðum" 
Norðurbæinn og framundan er afmælisferð til Færeyja. Þar sem við 
munum hitta Lionsfélaga og skemmta okkur saman.

Jórunn Jörundsdóttir.

40 ára afmæli Lkl Kaldá

Melvin Jones
Lokafundur klúbbsins var með hefðbundum 
hætti stjórnarskipti þar sem Skarphéðinn 
Bergmann formaður, Reynir Tómas Geirsson 
ritari og Aðalsteinn Hjartarson gjaldkeri létu 
af embættum og Þorkell Cýrusson tók við 
formennsku, Kristinn Hjaltalín við ritarastarfinu 
og Sigurður Jónsson tók við gjaldkerastarfinu. 
Mökum var boðið til þessa fundar og var 
mæting afar góð. Það sem stóð upp úr var að 
10 félagar í klúbbnum voru gerðir að Melvin 
Jones félögum og eru nú allir félagar sem hafa 
verið í klúbbnum í meira en þrjú ár Melvin 
Jones félagar. Einn nýr félagi var líka tekinn 
inn í klúbbinn. Alrún María Skarphéðinsdóttir, 

dóttir formannsins spilaði tvö klassísk lög á 
píanó fyrir fundargesti. Fundurinn vel 
heppnaður í allastaði.

Vorferð til Vestmannaeyja
Laugardaginn 6. júní fór klúbburinn í dagsferð 
ásamt mökum til Vestmannaeyja undir styrkri 
leiðsögn Kára Jónassonar fréttamanns. Ekið til 
Landeyjarhafnar og siglt til Eyja í blíðskapar
veðri. Farið var um Heimaey á ýmsa þekkta 
staði og fræðst um söguna m.a. um eldgosið 
1973 ásamt fleiru. Ferðin endaði svo með 
heimsókn í Eldheima safn um sögu eldgossins 
í Heimaey og Surtseyjargosið. 5 félagar úr 
Lionsklúbbi Vestmannaeyja mættu til okkar og 

fengum við kaffi og með því í boði þeirra. 
Hápunkturinn var svo að klúbburinn veitti Hirti 
Aðalsteinssyni Kjaransorðuna vegna óbilandi 
áhuga á að fjölga félögum í klúbbnum og hefur 
hann verið meðmælandi 7 félaga á síðustu 
árum. Hjörtur hefur einnig sinnt ýmsum 
embættum innan hreyfingarinnar í gengum 
tíðina og verið og er hann vel að orðunni 
kominn.

Heimferðin var eins góð og öll ferðin var.

Þorkell Cýrusson

Lionsklúbburinn Víðarr

Munið minningarkort Lions
Falleg minningarkort Lions fáanleg hjá öllum Lionsklúbbum og á skrifstofu 

Lionshreyfingarinnar í síma 561 3122. 
https://www.lions.is/is/minningarkort

EFLUM ÍSLENSKA HJÁLPARSJÓÐ LIONSHREYFINGARINNAR.

Nú þegar þessu starfsári er að ljúka er gott 
að líta til baka. Að venju byrjuðum við 

starfið í lok ágúst með markaði á Akureyrarvöku. 
Á þessum markaði. sem við höldum í einu af 
elstu húsum Akureyrar, erum við með alls konar 
smávarning sem við stillum upp í bakgarði 
hússins. Innan dyra er svo kökubasar sem hefur 
getið sér gott orð meðal bæjarbúa sem margir 
koma ár eftir ár til að kaupa marengstertur. 
Markaður númer tvö var svo jólamarkaður. 
Þessir tveir viðburðir eru fjáröflunarleiðirnar 
okkar og gefa bara ansi vel að okkar mati. 

 Starfsemin fór svo á fullt í september. Ég 
lagði áherslu á það í vetur að efla félagsandann. 
Meðal þess sem boðið var uppá var t.d. fræðslu
erindi frá Ylfunni Agnesi Blöndal þar sem hún 
fjallaði um „Hvað gerir ákæruvaldið”. Annan 
fyrirlestur fengum við svo frá Ingibjörgu 
Guðlaugu Jónsdóttur. Hún stendur á bak við 
bókaútgáfufélagið Mannkennd sem vinnur að 
því að auka fjölbreytileika í íslenskum barna
bókum með áherslu á sögur um fötlunarfjöl
breytileika.

Jólafundurinn hefur undanfarin ár verið 
haldinn heima hjá formanni. Ágætis uppbrot 
og einhvern veginn hátíðlegri en í venjulegum 
fundarsal. Eftir áramótin hófst svo partíið fyrir 
alvöru. Þorrafundur var í lok janúar þar sem 
mökum var boðið og þorramatur snæddur án 
undantekninga. Í febrúar brugðum við okkur 
í morðgátuleik þar sem Ylfur klæddu sig í 
búninga í enskum herragarðsstíl og leituðu 
morðingja sem auðvitað fannst. Á mars
fundinum kynntu tvær Ylfur, mæðgurnar 
Guðrún og Gerður jr, margs konar borðspil . 
Öll talsvert erfiðari en Ósen, Ólsen. Í apríl kom 
snyrtifræðingur og fræddi okkur um hvernig 
við gætum litið enn betur út 

Þar sem að Ylfa átti 15 ára afmæli 18. apríl 
ákváðum við að leggja land undir fót þann dag 
og sóttum Egilsstaði heim Deginum var varið 
þar við grín og glens. 

Hvað verkefni varðar þá tókum við þátt í 
blóðsykursmælingum á Glerártorgi með hinum 
klúbbunum á Akureyri og í Eyjafjarðarsveit. 

Við einskorðum okkur við það að styðja 
börn og ungmenni á Akureyri og nágrenni og 
þá eingöngu með hlutum sem vantar. Við 
höfum gefið föt til barna efnalítilla foreldra, 
barnabílstóla til fatlaðra systra, einnig studdum 
við krabbameinsveik börn.

 Nú er í undirbúningi að færa Geðheilsuteymi 
barna við HSN ( heilsugæslan) góðan pakka 
af skynörvunardóti og fleira sem það vanhagar 
um. 

 Ylfur borga árlega 1000$ til LCIF og þetta 
árið studdum við líka Orkester Norden. 

Sjö Ylfur sóttu Leiðtogaskóla LIONS. 
Stjórn Ylfu afhenti, rúmlega 100 prjónuð 

dömubindi fyrir stúlkur í Afríku, á þinginu 
okkar 

 Ylfur líta bjartsýnar fram á veginn og vonast 
til þess að geta aðstoðað þau börn sem á þurfa 
að halda. Afa tekið þátt í verkefninu

Gerður Jónsdóttir formaður Ylfu 

Fréttakorn frá Ylfunum á Akureyri.

Bindi.

Jólamarkaður.

Kertagerð.

Blóðsykurmælingar. Akureyrarvaka markaður.

Júlía gerð að Melvin Jones félaga.

Vinkonugjöf.

Keramikmálun.

7 Yflur sóttu Leiðtogaskólann.

Starfsárið hefur verið fjörugt hjá okkur í Alþjóðahjálparsjóðsteyminu. 
En hvað er Alþjóðahjálparsjóðurinn – LCIF og hvaða tilgang hefur 

hann?
Sjóðurinn var stofnaður árið 1968 á 50 ára afmæli Lionshreyfingarinnar. 

Í stefnulýsingu sjóðsins segir:

Tilgangur LCIF er að styðja Lionsklúbba, sjálfboðaliða og 
samstarfsaðila við að bæta heilsu og vellíðan og styrkja samfélög. 
Styðja við þá sem þurfa á aðstoð að halda með mannúðarstarfi og 
styrkjum, sem hafa áhrif á líf fólks á heimsvísu og hvetja til friðar 
og alþjóðlegs skilnings. 

Í stuttu máli þá miðlar sjóðurinn framlögum lionsfélaga, lionsklúbba 
og samstarfsaðila til þarfra verkefna um allan heim. Með ströngu 
eftirlitskerfi tryggir sjóðurinn að allt það sem gefið er fari til verkefna 
en ekki til reksturs. Undanfarin ár hafa árleg framlög úr sjóðnum verið 
um fimm milljarðar króna.

Til þess að afla slíkra fjármuna þarf mikið kynningarstarf, feta þarf 
nýjar leiðir í fjáröflun fyrir sjóðinn og stöðugt að upphugsa nýja hluti. 
Um 75% af framlögum til sjóðsins koma vegna Melvin Jones 
viðurkenninga, þar fara saman möguleikarnir á að gefa til góðgerðarmála 
og hrósa fyrir vel unnin störf.

Starfið á Íslandi starfsárið 2025-2026
Teymið hefur haldið opna fundi í netheimum og staðfundi á Akureyri 
og í Kópavogi. Við höfum skrifað greinar í Lionsblaðið, sent kynningarbréf 
til félaga og klúbba, mætt á svæðisfundi og nokkra klúbbfundi. Markmið 
ársins er að safna að lágmarki kr. 7.500. pr. félaga. Við erum með tvær 
styrkumsóknir í gangi þannig að margt hefur verið gert.

Valgreiðslur
Stofnaðar voru valgreiðslur og sendar í heimabanka lionsfélaga. 
Fjölmargir hafa greitt nú þegar og treystum við á að allir lionsfélagar 
greiði kröfurnar og styrki þar með öflugt hjálparstarf sjóðsins. 

Þannig er að við höfðum ætlað okkur að vera með fjórar greiðslur 
á ári, hverja að fjárhæð kr. 2.000.- en í reglum skattayfirvalda segir að 
lágmarksframlag þurfi að vera kr. 10.000.- á almanaksárinu til að 
skattaafsláttur virkist. Til að ná lágmarkinu höfum við ákveðið að hækka 
tvær kröfur af þeim þremur sem eftir eru á þessu ári í kr. 3.000.- Við 
vonumst til að félagar taki þessu átaki okkar vel og greiði seðlana sem 
fyrst.

Úkraína
Við höfum undanfarin ár tekið þátt í finnsku umdæmisverkefni sem 
hófst á því að gefnar voru litlar rafstöðvar til Úkraínu, það verkefni var 
ekki LCIF verkefni. Undanfarin tvö ár höfum við tekið þátt í að kaupa 
viðareldavélar og gefið til Úkraínu. Það þarf ekki að orðlengja það að 
við náðum góðum árangri miðað við höfðatölu. Um mánaðarmótin 
mars apríl þá var samþykkt þriðja verkefnið til Úkraínu sem að gengur 
út á kaupa stærri rafstöðvar sem nota á t.d. við opinberar byggingar, 
s.s. skóla, leikskóla, sjúkrahús og svo framvegis. Söfnunin fór ágætlega 
af stað en vegna þess hve seint upplýsingar berast frá sjóðnum þá 
getum við ekki upplýst um framlög okkar til verkefnisins á þessari 
stundu.

Ekki hika við að hafa samband ef við getum aðstoðað eitthvað í 
sambandi við framlög til LCIF eða við umsókn um styrki þaðan. 

Með lionskveðju
Anna Fr. Blöndal 		  annabl@simnet.is
Björn Guðmundsson	 bjorn@byggd.is
Geirþrúður F. Bogadóttir	 gfb@ismennt.is

Kveðja frá LCIF teyminu

Kæru félagar
Í reglum ríkisskattstjóra um skattaafslátt vegna framlaga 

til almannaheillafélaga, segir að framlög þurfi að vera að lágmarki 
kr. 10.000.- á almanaksárinu. Við munum því hækka tvær 
valgreiðslur af þeim þremur sem eftir eru á þessu almanaksári 
í kr. 3.000.- og vonumst til að sem flestir leggist á árarnar með 
okkur og styðji sjóðinn!

Með Lionskveðju
Anna Fr. Blöndal 		  annabl@simnet.is
Björn Guðmundsson	 bjorn@byggd.is
Geirþrúður F. Bogadóttir	 gfb@ismennt.is


